
திருக்குறள் எளிய உரை அறம்

14. ஒழுக்கம் உடைமை (நல்ல ஒழுக்கத்தோடு வாழ்வது)

ஒழுக்கம் விழுப்பம் தரலான், ஒழுக்கம் உயிரினும் ஒம்பப்படும். I31 நல்ல நடத்தையே ஒருவருக்கு மேன்மையைத் தரும், அதனால் நல்ல நடத்தையை உயிரைக் காட்டிலும் சிறப்பாகப் போற்ற வேண்டும்.

பரிந்து ஒம்பிக் காக்க, ஒழுக்கம்-தெரிந்து ஒம்பித்

தேரினும், அஃதே துணை ! - 132 எவ்வளவு கற்றுத் தெளிந்த போதிலும், நல்ல நடத்தையே வாழ்க்கைக்கு மிகவும் துணையாக அமைவதால், அதை விரும்பிப் பாதுகாக்க வேண்டும்.

ஒழுக்கம் உடைமை குடிமை, இழுக்கம்

இழிந்த பிறப்பாய்விடும். 133 ஒழுக்கம் உள்ளவராக இருப்பதே குடும்பத்துக்குப் பெருமையாகக் கருதப்படும். ஒழுக்கம் கெட்டு விட்டால், குடும்பத்துக்கு கேவலம் ஏற்பட்டு விடும்.

மறப்பினும், ஒத்துக் கொளல்ஆகும்; பார்ப்பான் பிறப்பு ஒழுக்கம் குன்றக் கெடும். 134 கற்றதை மறந்தாலும், மீண்டும் படித்து அறிந்து கொள்ளலாம்; ஆனால், நடத்தை கெட்டு விட்டால், குடும்பத்தின் பெருமை சீர் அழிந்து விடும்.

அழுக்காறு உடையான்கண் ஆக்கம் போன்று இல்லைஒழுக்கம் இலான்கண் உயர்வு. 135 பொறாமை உள்ளவனிடம் செல்வம் தங்காது. அதுபோல, ஒழுக்கம் இல்லாதவனிடம் உயர்வு இருக்காது.

